
Reykjavík 21.5.2021 

 

 

 

UMSÖGN 
 

 

 

Viðtakandi:     Skipulags- og samgönguráð 

 

Sendandi:        Skipulagsfulltrúi 
 

___________________________________________________________________________ 

 

Fyrirspurn borgarráðsfulltrúa Sjálfstæðisflokksins (US210124) um lóðirnar Jöfursbás 11 

Gufunesveg 34 Þengilsbás 1 og Jöfursbás 5 og 7. 

 

Á fundi skipulags- og samgönguráðs dags. 5. maí 2021 var lögð fram eftirfarandi fyrirspurn:  

BORGARRÁÐ 29. apríl 2021: Fyrirspurn borgarráðsfulltrúa Sjálfstæðisflokksins um lóðirnar 

Jöfursbás 11 Gufunesveg 34 Þengilsbás 1 og Jöfursbás 5 og 7 - R21040331  

 

Tvær breytingar hafa verið gerðar á Jöfursbás 11, ein breyting á Gufunesvegi 34 og 

Þengilsbás 1 og ein breyting á Jöfursbás 5 og 7. Óskað er eftir upplýsingum um hvenær var 

óskað eftir breytingunum. Þá er óskað að upplýst verði um tafir og hvers vegna þær tafir hafa 

orðið. 

 

Svar:  

 

 

Jöfursbás 11 

Tvær umsóknir um breytingar á skipulagi fyrir Jöfursbás 11 (Þorpið) hafa farið í formlegt 

skipulagsferli. Varðandi fyrri breytinguna þá barst umsókn um það 27. júní 2019 og var 

tillaga að deiliskipulagsbreytingu samþykkt í borgarráði 4.júlí 2019 fyrir auglýsingu. Engar 

athugasemdir bárust á kynningartíma og var tillagan afgreidd á afgreiðslufundi 

skipulagsfulltrúa 13. september 2019. Að því loknu var skipulagstillagan send til yfirferðar til 

Skipulagsstofnunar og barst bréf þaðan 2. október 2019 þar sem ekki voru gerðar 

athugasemdir við að birt yrði auglýst um samþykkt breytingar í B-deild Stjórnartíðinda. 

Auglýsing um birtingu í B-deild átti sér ekki stað fyrr en 22. janúar 2020 þar sem Þorpið 

greiddi ekki ákveðið afgreiðslu- og auglýsingagjald fyrr en nokkrum mánuðum síðar.  

 

Seini umsóknin um breytingu á skipulagi fyrir Jöfursbás 11 barst þann 2. mars 2020 og var 

þess eðlis að ekki þurfti að auglýsa tillöguna heldur var hún fullnaðarafgreidd á fundi 

Skipulags- og samgönguráðs án staðfestingar borgarráðs þann 11. mars 2020 og birtist 

auglýsing um samþykkt breytingar í B-deild Stjórnartíðinda þann 20. apríl 2020. 

Gufunesvegur 34 og Þengilsbás 1 

Umsókn um skipulagsbreytingu barst þann 13. maí 2020. Deiliskipulagstillagan var þess eðlis 

að ekki var talin ástæða eða þörf að auglýsa tillöguna heldur var hún fullnaðarafgreidd á 

fundi Skipulags- og samgönguráðs án staðfestingar borgarráðs þann 1. júlí 2020 og birtist 

auglýsing um samþykkt breytingar í B-deild Stjórnartíðinda þann 7. september 2020.  

Ástæðan fyrir þeirri  tveggja mánaða töf sem var á endanlegri afgreiðslu frá því tillagan var 

samþykkt og þangað til hún birtist í B-deild er sú að umóknaraðili greiddi ekki reikning  sem 

snýr að  afgreiðslu- og auglýsingagjald sem lagt er á öll sambærileg mál skv. gjaldskrá 

skipulagsfulltrúa. 

 

Lóðarhafar  kærðu útgefið framkvæmdaleyfi Reykjavíkurborgar árið 2020 fyrir gatnagerð 

1.áfanga uppbyggingar í Gufunesi. Lóðarhafi var ósáttur við hæðarkóta götunnar o.fl. 

Skrifstofa sviðsstjóra á umhverfis- og skipulagssviði svaraði kærunni og úrskurðarnefnd 

umhverfis- og auðlindamála afgreiddi kæruna með úrskurði 1. desember 2020 þar sem  hið 

kærða framkvæmdaleyfi var ekki talið haldið þeim form- eða efnisannmörkum er leitt geta til 

ógildingar þess. Kröfu kærenda var því hafnað. Sjá nánar hér: https://uua.is/urleits/79-2020-

gufunes-2/  

 

 

Jöfursbás 5 og 7 

Umsókn um skipulagsbreytingu barst þann 21. október 2020 og var tillagan auglýst 2. 

desember 2020 – 18. janúar 2021. Að loknu kynningarferli þá var tillagan samþykkt á 

afgreiðslufundi skipulagsfulltrúa 29. janúar 2021, með vísan til heimilda um 

embættisafgreiðslur skipulagsfulltrúa í viðauka við samþykkt um stjórn Reykjavíkurborgar, 

þar sem engar athugasemdir bárust á kynningartíma og birtist auglýsing um samþykkt 

breytingar í B-deild Stjórnartíðinda þann 16. mars 2021. 

 

 

 

 

f.h. skipulagsfulltrúa  

Björn Ingi Edvardsson 

